
Txillardegi 

Jaka-trukeak 

Jaka trukatzea modan jarri dute 
batzuek. Gure garaian «eso está ya 
superado» esan ohi zen, eta ez «he 
cambiado de chaqueta». 

Orain «para conseguir la go-
bernabilidad» erabiltzen da maiza-
go. Baina funtsean helburua bera 
da: txaketa armairuan utzi, eta al-
kandora berria jaztea (are urdina 
izango bada ere). 

Jaka-aldaketa horretan, batzuk 
maisu agertu dira. Savater, adibi-
dez, hiper-anarko izatetik, fatxa 
izatera iritsi da. Eta Fraintziako 
Chevènement bezala ezker mutu-
rretik, eskuin muturrera joan da lo-
tsarik gabe. 

Orain Joseba Arregik gainditu 
nahi bide ditu aurreko bere markak 
sotana eta jaka arlo honetan. Eta 
PNV barruko multzo espaiñizalea-
ren ikurra hartzeko gertu dago. 

«Dispuesto a hacer la Revolu-
ción dentro del nacionalismo vas-
co», edo horrelako zerbait esan 
omen du lau haizeetara. Alegia, 
PNV PP-aren sukurtsal bihurtzeko 
prest. 

Badirudi orain dela 30 bat urte 
kaleratu zuen "Euskal Humanis-
mo" izeneko manifestu sutsu hura 
berriro bultzatzeko desiratzen du-
gula andoaindarra. 

Retour aux sources? 1974ko 
urtarrilaren 15-ko "Anaitasun"ean 
irakur dezake osorik arrak joko 
duen irakurleak. 

«Marx lapurtu digute -esaten 
zuen Joseba gorri hark-. Euskaldu-
nak eta Marx etsai bihurtu dituzte. 
Eta etsaigo horretan zerbait galtzen 
duena, azken funtsean, ez da Marx, 
Euskal Herria baizik... Marx sal-
batu behar dugu. Euskal Herriaren 
onerako. Marxen jabe izan behar 
du Euskal Herriak; bera gure jabe 
izaterik nahi ez baldinbadugu... 

O tempora, o mores!! Euska-
raz: jaka-trukearen zorabioa. Amen 
Jesus. 

